
1. Ի՞նչ է COVID-19-ի Անվտանգության Համապատասխանության Վկայականի 

Ձեռքբերման Ծրագիրը  
COVID-19-ի Անվտանգության Համապատասխանության Վկայականի Ձեռքբերման 

Ծրագիրը առաջարկվում է Լոս Անջելեսի Շրջանի բիզնես-ձեռնարկություններին՝  

կամավոր կերպով հաստատելու, որ նրանք իրենց հաստատության տարածքում 

ամբողջովին իրականացնում են Լոս Անջելեսի Շրջանի Հանրային Առողջապահության 

(Հանրային Առողջապահություն) կողմից պահանջվող Արձանագրությունները: Այս 

ծրագրի մասնակիցները կծանոթանան անհրաժեշտ Արձանագրություններին և 

կիմանան՝ ինչպես հնարավորինս անվտանգ պահպանել իրենց գործողությունները:  

Ծրագիրը հասանելի է և՛ բիզնես-սեփականատերերի և՛ աշխատակիցների համար:   

Ծրագիրը բիզնես-ձեռնարկություններին  կտրամադրի COVID-19-ի Անվտանգության 

Համապատասխանության Վկայական, որպեսզի նրանք հավաստեն, որ իրենց 

հաստատությունը հետևում է Հանրային Առողջապահության կողմից պահանջվող 

Արձանագրություններին:  
 

2. Որո՞նք են իմ գործունեության ոլորտի համար անհրաժեշտ 
Արձանագրությունները  
Հանրային Առողջապահությունը սահմանել է անհրաժեշտ Արձանագրություններ՝ 

Կալիֆորնիայի Հանրային Առողջապահության կողմից տրամադրված 

համապատասխան ուղեցույցներով, առաջնային և երկրորդական մի շարք 

բնագավառների (բիզնեսների կամ հաստատությունների տեսակ) և գործունեության 

ոլորտների համար: Արձանագրությունները հանդիսանում են պահանջ, այլ ոչ՝ 

առաջարկություն: Դրանք ներառում են համապատասխան քայլեր՝ օգնելու նվազեցնել                

COVID-19-ի տարածման ռիսկը աշխատակիցների, հաճախորդների և այցելուների 

շրջանում:   Արձանագրությունները գրանցված են ստուգացանկում, որը պետք է 

ամբողջովին իրականացվի բիզնես-սեփականատերերի կողմից, որպեսզի նրանք, 

որքան հնարավոր է, անվտանգ պահպանեն իրենց գործողությունները: 

Արձանագրությունների ամբողջական ցանկին ծանոթանալու համար այցելեք՝ 

publichealth.lacounty.gov/Coronavirus :  
 

3. Արդյո՞ք COVID-19-ի Անվտանգության Համապատասխանության 

Վկայականը պարտադիր է  
Այս վերապատրաստումը պարտադիր չէ, սակայն այն կարող է հանրությանը ցույց տալ, որ 

ձեր բիզնես-ձեռնարկությունը հետևում է պահանջվող Արձանագրություններին: Այն 

կարող է հաճախորդներին ավելի շատ վստահություն ներշնչել, որ դուք հետևում եք 

Հանրային Առողջապահության անվտանգության պահանջներին: Բոլոր բիզնեսները պետք 

է շարունակեն լրացնել պահանջվող Արձանագրությունները: Այն բիզնեսները, որոնք 

չունեն COVID-19-ի Անվտանգության Համապատասխանության Վկայական պետք է 

շարունակեն փակցնել պահանջվող Արձանագրությունները հաստատության բոլոր 

հանրային մուտքերի մոտ՝ ինչպես պահանջվում է Շրջանի Աշխատավայրում Ավելի 

Անվտանգ Վերաբացում՝ Առողջապահության Պատասխանատուի Հրամանով:  

Արձանագրությունների խախտումը կարող է հանգեցնել տուգանքների կամ դատական 

կարգով դրանց հետևելուն կամ հաստատության փակվելուն:  
 

4. Ո՞վ է իրավասու ստանալ COVID-19-ի Անվտանգության 
Համապատասխանության Վկայական 
Լոս Անջելեսի Շրջանի բիզնեսները, որոնք հետևում են իրենց բնագավառի կամ 

գործունեության ոլորտի համար անհրաժեշտ Արձանագրություններին:  
 

5. Ինչպե՞ս պետք է ստանամ COVID-19-ի Անվտանգության 
Համապատասխանության Վկայականը 
Բիզնես-սեփականատերերը պետք է դիտեն վերապատրաստման տեսանյութը, որը 

վերանայում է ընդհանուր առմամբ պահանջվող COVID-19-ի Արձանագրությունները: 

Տեսանյութը դիտելուց հետո մասնակիցը կուղղորդվի լրացնելու հարցում: Դուք պետք 

է լրացնեք հարցումը, որպեսզի ձեր COVID-19-ի Անվտանգության 

Համապատասխանության Վկայականի պատճենը էլեկտրոնային փոստով ուղարկվի 

ձեզ: 

 

 
 

 
 

 

 

COVID-19-ի վերաբերյալ 

լրացուցիչ տեղեկությունների 

համար՝ 

Լոս Անջելեսի Շրջանի Հանրային 

Առողջապահության Վարչություն 

www.publichealth.lacounty.gov/Coron
avirus 
 

Կալիֆորնիայի Հանրային 

Առողջապահության 

Վարչություն 

www.cdph.ca.gov/Programs/CID/DC
DC/Pages/Immunization/ncov2019.a
spx 

 

Հիվանդությունների 

Վերահսկման և 

Կանխարգելման Կենտրոններ 

(CDC)   

www.cdc.gov/coronavirus/2019-

ncov/index.html  

 

COVID-19 

Անվտանգության 
Համապատասխանո

ւթյան Վկայականի 
Ձեռքբերման 

Ծրագիր 
Բիզնեսի 

Սեփականատերերի 

և Աշխատակիցների 
համար 

http://www.publichealth.lacounty.gov/
http://www.publichealth.lacounty.gov/Coronavirus
http://publichealth.lacounty.gov/media/Coronavirus/
http://publichealth.lacounty.gov/media/Coronavirus/
http://www.cdph.ca.gov/Programs/CID/DCDC/Pages/Immunization/ncov2019.aspx
http://www.cdph.ca.gov/Programs/CID/DCDC/Pages/Immunization/ncov2019.aspx
http://www.cdph.ca.gov/Programs/CID/DCDC/Pages/Immunization/ncov2019.aspx
http://www.cdc.gov/coronavirus/2019-ncov/index.html
http://www.cdc.gov/coronavirus/2019-ncov/index.html

Աշխատակիցները կարող են նաև դիտել վերապատրաստումը և կստանան վերապատրաստումն ավարտելու մասին Վկայական: 

Խնդրում ենք հաշվի առնել, որ վերապատրաստման տեսանյութը հանդիսանում է ընդհանուր ակնարկ: Բիզնեսները պետք է հետևեն 

նաև իրենց բնագավառին վերաբերող հատուկ Արձանագրություններին: Ամբողջական ցանկին ծանոթանալու համար այցելեք՝   

publichealth.lacounty.gov/Coronavirus : 

6. Որտե՞ղ պետք է փակցնեմ իմ COVID-19-ի Անվտանգության Համապատասխանության 
Վկայականը 
COVID-19-ի Անվտանգության Համապատասխանության Վկայականը պետք է տպագրվի աշխատակցի կամ                                      

բիզնես-սեփականատիրոջ կողմից, որպեսզի փակցվի հաստատության բոլոր հանրային մուտքերում: Լրացված 

Արձանագրությունների պատճենը պետք է պահպանվի թղթապանակում՝ ըստ պահանջի վերանայման համար: 

Արձանագրությունների պատճենը պետք նաև բաժանվի աշխատակիցներին և փակցվի հաստատության տարածքում 

աշխատակիցների հետ համընդհանուր վայրերում:  
 

7. Կարո՞ղ եմ հաճախորդներից կամ այցելուներից պահանջել հաստատություն մտնելիս կրել դեմքի 
ծածկոցներ  
Յուրաքանչյուր անձից պահանջվում է կրել դեմքի ծածկոց , երբ գտնվում է իր ընտանիքի անդամ չհանդիսացող անձանց 

շրջակայքում՝ որոշ բացառություններով: Այցելուներից և հաճախորդներից պահանջվում է կրել դեմքի ծածկոցներ ամբողջ 

ընթացքում (բացառությամբ ուտելիս և խմելիս, եթե կիրառելի է):  

Հետևյալ անձինք չպետք է կրեն դեմքի ծածկոցներ՝ 

• 2 տարեկանից փոքր երեխաները 

• Շնչառական խնդիրներ ունեցող անձինք 

• Անձինք, որոնց իրենց բուժաշխատողը հանձնարարել է չկրել դեմքի ծածկոց  

• Անգործունակ (չարձագանքող) կամ անգիտակից անձինք   

• Անձինք, ովքեր չեն կարող հեռացնել իրենց դեմքի ծածկոցներն առանց ուրիշ անձի օգնության  

 

2-ից 8 տարեկան երեխաները պետք է կրեն դեմքի ծածկոցներ, սակայն միայն մեծահասակների հսկողությամբ, որպեսզի 

երեխան ապահով շնչի և խուսափի շնչահեղձ լինելուց: Արտաշնչելու փականներ կամ օդափոխիչ անցքեր ունեցող դիմակներ 

չպետք է օգտագործվեն: Առողջական խնդիրների պատճառով դեմքի ծածկոց կրելու պարտավորությունից ազատված 

անհատները, և այն անձինք, որոնք կատարում են այլ անձանց հետ կանոնավոր շփում ներառող աշխատանք, պետք է կրեն 

չսահմանափակող այլընտրանքային տարբերակ` ինչպիսին է ստորին հատվածում ամրացված կտորով դեմքի վահանը, քանի 

դեռ իրենց առողջական վիճակը թույլ է տալիս: Նախընտրելի է կզակը ծածկող կտորով դեմքի վահանը: 

 

Դեմքի ծածկոցները չեն փոխարինում ձեր կողմից ֆիզիկական հեռավորություն պահպանելու, ձեռքերը լվանալու, չլվացված 

ձեռքերով աչքերին, քթին կամ բերանին դիպչելուց խուսափելու անհրաժեշտությանը: Դրանք լրացուցիչ գործիքներ են՝ ձեզ 

օգնելու կանխել COVID-19-ի և այլ շնչառական (թոքեր) հիվանդությունների տարածումը: Բիզնեսներն իրավասու են մերժել 

ծառայություններ մատուցել այն անձանց, որոնք չեն հետևում Առողջապահության Պատասխանատուի՝ դեմքի ծածկոցներ 

կրելու վերաբերյալ Հրամաններին: Այցելեք մեր բիզնեսի աղբյուրներ էջը տպագիր պաստառների կամ ծանուցումների համար, 

որոնք կարող եք փակցնել ձեր բիզնես-ձեռնարկության կամ հաստատության ներսում:    
 

8. Ի՞նչ պետք է անեմ, եթե աշխատակիցներիս COVID-19-ի թեստի 
պատասխանը դրական է  
Եթե աշխատակցի COVID-19-ի թեստի պատասխանը դրական է կամ ունի COVID-19-ի ախտանիշներ, անմիջապես հորդորեք 

նրան մեկուսանալ տանը և հետևել Հանրային Առողջապահության Պատասխանատուի Տնային Մեկուսացում Հրամանին: 

Աշխատակիցները, որոնք որևէ ախտանիշներ չունեն, և նրանց թեստի պատասխանը դրական է լինում, պետք է մեկուսանան 

(հեռու մնան մյուսներից՝ անգամ իրենց տանը) տանը՝ թեստ հանձնելու օրվանից սկսած 10 օր: 

Եթե աշխատակիցն ունի ախտանիշներ, ապա պետք է մնա տանը մինչև՝ 

• Իր ախտանիշների ի հայտ գալու օրվանից անցել է առնվազն 10 օր և 

• Առնվազն 24 ժամ ջերմություն չի ունեցել (առանց ջերմիջեցնող դեղորայքի օգտագործման) և 

• Իր ախտանիշները բարելավվել են (օրինակ՝ հազ կամ շնչարգելություն) 

 

 

Եթե աշխատակցի COVID-19-ի թեստի պատասխանը դրական է, բայց երբեք որևէ ախտանիշ չի ունեցել՝ 

• Պետք է մնա տանը թեստը հանձնելու օրվանից հետո 10 օր, բայց  

• Եթե զարգանում են ախտանիշներ, ապա պետք է հետևի վերը նշված հրահանգներին  
 

http://www.publichealth.lacounty.gov/
http://www.publichealth.lacounty.gov/Coronavirus
http://publichealth.lacounty.gov/media/Coronavirus/docs/protection/FaceCoveringsInfographic.pdf
http://www.publichealth.lacounty.gov/media/Coronavirus/guidances.htm#business
http://publichealth.lacounty.gov/media/Coronavirus/docs/business/GuidanceWorkplaceResponse.pdf
http://publichealth.lacounty.gov/acd/ncorona2019/covidisolation/


COVID-19-ի Անվտանգության Համապատասխանության 

Վկայականի Ծրագիր 

(վերանայվել է՝ 9/1/2020) 

Հաճախ Տրվող Հարցեր 

 

 

 

 
Գործատուները պետք է կազմեն COVID-19-ի թեստի դրական պատասխան ունեցող աշխատակցի հետ՝ ախտանիշների ի 

հայտ գալուց 2 օր առաջ, կամ, եթե աշխատակիցը չունի ախտանիշներ, ապա թեստը հանձնելու օրվանից 2 օր առաջ սերտ 

շփում ունեցած աշխատակիցների ցուցակ: Սերտ շփում ունեցած անձինք պետք է տանը կարանտին պահպանեն (հեռու 

մնան մյուսներից)՝ ամբողջ 14 օր՝ տեսնելու՝ արդյոք իրենց մոտ զարգանում է հիվանդությունը: Դիտարկեք 

արձանագրության տարբերակը՝ ինչպես աշխատակիցները կարող են օգտվել COVID-19-ի ախտորոշիչ թեստից՝ 

ուղղորդվելու դեպքում:  Աշխատակիցները պետք է խորհրդակցեն իրենց բուժաշխատողի հետ թեստավորման համար: 

Եթե նրանք չունեն իրենց բուժաշխատողը, ապա կարող են զանգահարել 2-1-1 կամ նշանակել անվճար թեստավորում՝ 

տեղային թեստավորման կենտրոնում:  Լրացուցիչ տեղեկությունների համար այցելեք՝  

www.COVID19.lacounty.gov/testing:  
 

9. Ո՞վ է համարվում սերտ շփում ունեցած անձ  
Սերտ շփում ունեցած անձը սահմանվում է որպես՝ 

• Ցանկացած անձ, ով COVID-19-ով վարակված անձի հետ միասին 15 րոպեից ավել գտնվել է 6 ոտնաչափ 

հեռավորության սահմաններում 

• Ցանկացած անձ, ով առանց պաշտպանության շփում է ունեցել COVID-19-ով վարակված անձի մարմնի 

հեղուկների հետ: Օրինակ՝ նա հազացել կամ փռշտացել է ձեզ վրա, ձեզ հետ համատեղ օգտվել է սպասքից, 

բաժակից, կամ շփում է ունեցել ձեր թքի հետ, կամ դուք խնամել եք նրան առանց համապատասխան պաշտպանիչ 

հանդերձանք կրելու: 
 

10. Պե՞տք է արդյոք Հանրային Առողջապահությանը տեղեկացնեմ աշխատավայրում COVID-19-ի 
դրական դեպքերի մասին 
Երբ 14 օրվա ընթացքում աշխատավայրում արձանագրվում կամ հաստատվում են COVID-19-ի առնվազն երեք (3) 

դեպքեր, ապա գործատուն, սեփականատերը, կառավարիչը կամ օպերատորը ՊԵՏՔ Է այդ մասին հայտնեն Հանրային 

Առողջապահության Վարչությանը՝ զանգահարելով  հետևյալ հեռախոսահամարներով՝ (888) 397-3993 կամ (213) 240-7821: 

Սա անհրաժեշտ է, որպեսզի օգնենք Հանրային Առողջապահությանը հայտնաբերել և վերահսկել բռնկումը 

աշխատավայրում և բացահայտել սերտ շփում ունեցած անձանց համայնքի շրջանում:  
 

11. Արդյո՞ք կան բիզնեսների համար հասանելի աղբյուրներ COVID-19-ի ընթացքում  
Այս համավարակը կործանարար ազդեցություն ունեցավ տեղային տնտեսության վրա՝ ներառյալ բիզնես-

սեփականատերերին և աշխատակիցներին:  Շրջանի Վարչությունները ներառյալ՝ Լոս Անջելեսի Շրջանի Սպառողների 

& Բիզնեսների և Աշխատուժի Ծերացման & Համայնքային Ծառայությունները բիզնեսներին, աշխատակիցներին և 

շահույթ չհետապնդողներին տրամադրում են մի շարք աղբյուրներ: Աղբյուրների վերաբերյալ լրացուցիչ 

տեղեկությունների համար խնդրում ենք այցելել lacountyhelpcenter.org :  

 

 

 

http://www.publichealth.lacounty.gov/
file:///C:/Users/e516387/AppData/Local/Microsoft/Windows/INetCache/Content.Outlook/P4DTTIOX/կարանտին

